ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՏԵՂԵԿԱՏՎԱԿԱՆ ՀԱՄԱԿԱՐԳԵՐԻ ԿԱՐԳԱՎՈՐՄԱՆ ՀԱՆՁՆԱԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
	1. «Հայաստանի տեղեկատվական համակարգերի գործակալություն» հիմնադրամ
	02.04.2026թ.
№ ՀՏՀԳ/1․136/04-2026

	
	«Հայաստանի Հանրապետության 2026 թվականի պետական պետական բյուջեի մասին օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի |Տ| 1910-Ն որոշման մեջ փոփոխություններ և լրացումներ կատարելու և Տեղեկատվական համակարգերի կարգավորման հանձնաժողովին գումար հատկացնելու մասին» ՀՀ կառավարության որոշման նախագծի վերաբերյալ Գործակալությունը դիտարկումներ չունի։
	



Ընդունվել է:
















	2. ՀՀ ֆինանսների նախարարություն
	21.04.2026թ.
№ 01/9/10256-2026

	
	

	
	Ուսումնասիրելով Ձեր 02.04.2026թ. № 01/14.1/2297-2026 գրությամբ ներկայացված ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով առաջարկվում է ՀՀ կառավարության պահուստային ֆոնդից 301.4 մլն դրամ վերաբաշխել և հատկացնել նոր «1244. Տեղեկատվական համակարգերի բնագավառում միջոցառումների մշակման աշխատանքների համակարգում և  անվտանգության միջոցառումների իրականացում» ծրագրի «11001. Տեղեկատվական համակարգերի անվտանգության միջոցառումների համակարգի մշակման աշխատանքների իրականացում, համակարգում և մոնիտորինգ» միջոցառմանը, իսկ 39.3 մլն դրամ՝ «31001. Տեղեկատվական համակարգերի կարգավորման հանձնաժողովի կարողությունների զարգացում և տեխնիկական հագեցվածության ապահովում» միջոցառմանը:
Հիմնավորման համաձայն գումարների հատկացումը պայմանավորված է Տեղեկատվական համակարգերի կարգավորման հանձնաժողովի (այսուհետ՝ Հանձնաժողով) աշխատանքների կազմակերպման համար աշխատավայր և աշխատանքային պատշաճ պայմաններ ապահովելու անհրաժեշտությամբ: Նշվել է նաև, որ Հանձնաժողովի առաջին կազմի անդամները նշանակված են և Հանձնաժողովի կանոնադրությունն ու կառուցվածքը հաստատված են։ 
Մինչդեռ «Տեղեկատվական համակարգերի կարգավորման մարմնի մասին» ՀՀ օրենքի (այսուհետ՝ Օրենք) 61-րդ հոդվածի 8-րդ մասի համաձայն՝ Հանձնաժողովը համարվում է ձևավորված, եթե Ազգային ժողովի կողմից նշանակվել է Հանձնաժողովի առնվազն չորս անդամ: Հանձնաժողովն իր կազմավորումից հետո՝ մեկամսյա ժամկետում, հաստատում է իր կանոնադրությունը և կառուցվածքը:
Ուստի, հաշվի առնելով, որ Հանձնաժողովը փաստացի ձևավորված է համարվում  առնվազն չորս անդամների նշանակմամբ (հանձնաժողովի 4-րդ անդամ Դ․ Խաչատրյանը նշանակվել է Ազգային ժողովի 16.04.2026թ. որոշմամբ) և կազմավորումից հետո միայն մեկամսյա ժամկետում պետք է հաստատվեն կանոնադրությունը և կառուցվածքը, ուստի այս պարագայում գումարների հատկացումը կստացվի առանց որևէ իրավական հիմքի և հիմնարար ծախսային հաշվարների: 
Հաշվի առնելով վերոգրյալը, առաջարկում ենք Նախագծով գումարների հատկացմանն անդրադառնալ Հանձնաժողովի սահմանված կարգով հաստատված կանոնադրության և կառուցվածքի առկայության պայմաններում: 

	Ընդունվել է մասամբ, քանի որ ծախսերը նախատեսված են եղել ի սկզբանե ապրիլ-դեկտեմբեր 2026 ժամանակահատվածի համար, սակայն ինչպես արդեն նշվել է Հանձնաժողովը իրավական առումով ձևավորվել է 2026 թվականի ապրիլի 16-ից, ուստի արդեն իսկ պետք է ապրիլի 16-ից վարձատրություն նախատեսել Հանձնաժողովի անդամների և աշխատակիցների համար։ Հաստիքացուցակը և կանոնադրությունը արդեն իսկ հաստատվել են, իսկ «Տեղեկատվական համակարգերի կարգավորման մարմնի մասին» ՀՀ օրենքի 61-րդ հոդվածի 10-րդ մասի համաձայն փորձագիտական մասնագիտական խմբերի աշխատակիցների վարձատրությունը հստակ՝ սահմանվում է քաղաքացիական ծառայության մասնագիտական պաշտոնների երկրորդ ենթախմբին համապատասխանող սանդղակի առաջին մակարդակի հիմնական աշխատավարձի չափով։ Ուստի, խմբագրվել և պակասեցվել է ներկայացված հայտից 15 օրվա աշխատանքի վարձատրությունը։

	
	2. Նախագծին կից ներկայացված Հանձնաժողովի պահպանման ծախսերի հաշվարկ-հիմնավորումների մասով առկա են հետևյալ դիտարկումները.
ա/ 1244-11001 միջոցառմամբ նախատեսված պահպանման ծախսերի մասով պահանջվող 301.4 մլն դրամից 174.3 մլն դրամը նախատեսվել է աշխատավարձի գծով ծախսերի (ներառյալ պարգևատրումը) համար, որոնք հաշվարկված են ընթացիկ տարվա 9 ամիսների համար, իսկ մնացած ծախսերի մասով (տարածքի վարձակալության, էներգետիկ ծառայությունների, կապի ծառայությունների և այլ) հաշվարկները կատարվել են 6 ամսվա կտրվածքով:
	Սակայն հիմք ընդունելով «Հանրային տեղեկությունների մասին» Օրենքի 26-րդ հոդվածի 8-րդ մասը, որով սահմանված է, որ՝ «Հայաստանի տեղեկատվական համակարգերի գործակալություն» հիմնադրամի (այսուհետ՝ Գործակալություն) ֆինանսավորումը շարունակվելու է իրականացվել ՀՀ կենտրոնական բանկի միջոցների հաշվին սույն օրենքն ուժի մեջ մտնելու պահից մինչև Ինքնավար մարմնի ստեղծումն ու ամբողջական ձևավորումը (սույն օրենքից և այլ օրենքներից բխող բոլոր ենթաօրենսդրական նորմատիվ, ներքին ու անհատական իրավական ակտերի ընդունումը և ուժի մեջ մտնելը), բայց ոչ ավելի, քան 2026 թվականը ներառյալ», առաջարկում ենք հստակեցնել ներկայացված ծախսային հոդվածների ձևավորման և հաշվարկման սկզբունքներն ու մոտեցումները:
	Այդ առումով առաջարկում ենք քննարկել ընթացիկ տարում ՀՀ պետական բյուջեի հաշվին Հանձնաժողովի կազմի և 30 անդամների աշխատավարձի գծով ու այլ առանձին ընթացիկ ծախսերի (էներգետիկ, կապ, գործուղումներ, համակարգչային և այլն) իրականացման, իսկ մնացած ծախսերի (այդ թվում՝ Գործակալության կողմից պայմանագրային պարտավորություններով ստանձնած) Կենտրոնական Բանկի կողմից այդ ուղղությամբ նախատեսված միջոցների շրջանակներում իրականացնելու տարբերակը:
	Նշենք նաև, որ Հանձնաժողովի ընտրված ժամանակահատվածի համար՝ վերոնշյալ մոտեցմամբ հաշվարկված ծախսեր ընթացիկ տարում կկազմի շուրջ 165.7 մլն դրամ (համաձայն կից տեղեկանքի): 











բ/ 1244 ծրագրի 31001 միջոցառմամբ նախատեսված սարքավորումների ձեռքբերմանն առաջարկում ենք անդրադառնալ 2027թ-ի բյուջետային գործընթացի շրջանակներում, քանի որ բացահայտված չէ Գործակալության մոտ փաստացի առկա նմանատիպ գույքի և սարքավորումների քանակները: Նշենք նաև, որ 2027-2029թթ. ՄԺԾԾ շրջանակներում Հանձնաժողովի գծով հայտ չի ներկայացվել:

	Ընդունվել է մասամբ։ Հաշվի առնելով այն հանգամանքը, որ Հանձնաժողովը իրավական տեսանկյունից արդեն իսկ ձևավորվել է, ուստի/ընտրվել են Հանձնաժողովի 4 անդամներ/, ուստի աշխատանքի վարձատրության առումով կնախատեսվի 8․5 ամսվա վարձատրություն, իսկ պահպանման ծախսերի մասով կհաշվարկվի 8 ամսվա ծախս։  


Չի ընդունվել, քանի որ Տեղեկատվական համակարգերի կարգավորման հանձնաժողովը օրենքով ստեղծված մարմին է և «Տեղեկատվական համակարգերի կարգավորման մարմնի մասին» ՀՀ օրենքի 61-րդ հոդվածի 6-րդ մասի համաձայն Հանձնաժողովի առաջին կազմի աշխատանքների կազմակերպման համար տվյալ տարվա պետական բյուջեից ֆինանսական միջոցների հատկացման մասին Կառավարության որոշումը մշակում և Կառավարության հաստատմանն է ներկայացնում բարձր տեխնոլոգիական արդյունաբերության նախարարությունը, որը և իրականացնում է, իսկ և 7-րդ մասի համաձայն Հանձնաժողովի աշխատանքների կազմակերպման համար աշխատավայր և աշխատանքային պատշաճ պայմաններ ապահովելու համար առանձնացված ֆինանսական ռեսուրսներ են անհրաժեշտ, իսկ տվյալ ծախսը «Հայաստանի տեղեկատվական համակարգերի գործակալություն» հիմնադրամի հաշվին իրականացնելը իրավական առումով անընդունելի է, քանի որ Տեղեկատվական համակարգերի կարգավորման հանձնաժողովը և  «Հայաստանի տեղեկատվական համակարգերի գործակալություն» հիմնադրամը առանձին կազմակերպություններ են, առանձին հաշվեկշիռներով, ֆինանսավորման առանձին աղբյուրներով և հետագայում խնդիրներ կարող են առաջանալ  «Հայաստանի տեղեկատվական համակարգերի գործակալություն» հիմնադրամի համար հաշվետվողականության և տարբեր մարմինների կողմից ստուգումների ժամանակ։ 



Չի ընդունվել, քանի որ իրավական առումով Հանձնաժողովը և Հիմնադրամը ակնհայտորեն առանձին կազմակերպություններ են առանձին հաշվեկշիռներով, ֆինանսավորման առանձին աղբյուրներով և հետագայում խնդիրներ կարող են առաջանալ  «Հայաստանի տեղեկատվական համակարգերի գործակալություն» հիմնադրամի համար հաշվետվողականության և տարբեր մարմինների կողմից ստուգումների ժամանակ։  Միաժամանակ, հարկ եմ համարում ընգծել, որ Հիմնադրամը շարունակում է իր բնականոն գործունեությունը, իսկ 2027-2029 թվականների ՄԺԾԾ և 2027 թվականի բյուջեի ֆինանսավորման հայտով նախատեսելու պարագայում առնվազն 8 ամիս 35 աշխատակցի համար աշխատանքային գործունեություն ծավալելու համար նվազագույն  պայմաններ ապահոված չեն լինի/ առանց գրասենյակային աթոռ, գրասեղան, համակարգիչ և այլն/, ուստի դա անհրաժեշտություն է և «Տեղեկատվական համակարգերի կարգավորման մարմնի մասին» ՀՀ օրենքի 61-րդ հոդվածի 7-րդ մասի՝  Հանձնաժողովի աշխատանքների կազմակերպման համար աշխատավայր և աշխատանքային պատշաճ պայմաններ ապահովելու դրույթի պահպանում։

	
	3. Հաշվի առնելով, որ ներկա պահին ՀՀ կառավարության պահուստային ֆոնդում հասանելի ռեսուրսներ առկա չեն, առաջարկում ենք ԲՏԱ նախարարության ընդհանուր հատկացումներից համապատասխան չափով միջոցներ ուղղել ՀՀ կառավարության պահուստային ֆոնդ:

	3․  Ընդունվել է, կատարվել է համապատասխան փոփոխություն։ 

	
	4. Նախագծում առկա խմբագրական թերությունների վերաբերյալ հայտնում ենք հետևյալը.
- N 2 հավելվածը անհրաժեշտ է համապատասխանեցնել ՀՀ կառավարության 25.12.2025թ. N 1910-Ն որոշման N 3 և N 4 հավելվածներին՝ ավելացնելով «Գործառնական դասիչ» անվանումով սյուն, միաժամանակ խմբագրելով միջոցառումների խումբը և դասը, իսկ 10-րդ տողից հետո ավելացնել «այդ թվում» տող,
- N 3 հավելվածում 1244-31001 միջոցառման մասով ծախսերը «Վերակառուցման, վերանորոգման և վերականգնման աշխատանքներ»-ի փոխարեն անհրաժեշտ է սահմանել որպես «Ոչ ֆինանսական այլ ակտիվների ձեռքբերում»,
- NN 5 և 6 հավելվածներում հնարավորինս խմբագրել երկու միջոցառումների արդյունքային ցուցանիշները,
- N 7 հավելվածի գնումների պլանի 1244 ծրագրի 31001 միջոցառման մեջ ներառված ԳՄԱ կոդերով գնման առարկաների անվանումները անհրաժեշտ է համապատասխանեցնել ՀՀ կառավարության 13/04/2017թ. թիվ 390-Ն որոշման 4-րդ հավելվածի 3-րդ կետով սահմանված և գնումների պաշտոնական տեղեկագրում հրապարակված գնումների միասնական անվանացանկի անվանումներին՝ բացառությամբ  39111220-1 «բազկաթոռ՝ ղեկավարի, 39241300-1 «թուղթ կտրող սարք և 39711220-1 «էլեկտրական սերճեփներ ԳՄԱ կոդերով գնման առարկաների,
- N 2 հավելվածի 1244 ծրագրի 11001 միջոցառման շրջանակում բյուջետային ծախսերի տնտեսագիտական դասակարգման «Էներգետիկ ծառայություններ, «Կապի ծառայություններ, «Գույքի և սարքավորումների վարձակալություն, «Համակարգչային ծառայություններ, «Տեղեկատվական ծառայություններ, «Կառավարչական ծառայություններ, «Ներկայացուցչական ծախսեր, «Ընդհանուր բնույթի այլ ծառայություններ, «Սարքավորումների ընթացիկ նորոգում և պահպանում, «Գրասենյակային նյութեր և հագուստ և «Կենցաղային և հանրային սննդի նյութեր հոդվածներով, որոնք հանդիսանում են գնման հոդվածներ, նախատեսվում է ֆինանսական միջոցների հատկացումներ, ինչով պայմանավորված անհրաժեշտ է հիշյալ հատկացումները արտացոլել նաև գնումների պլանում,
[bookmark: _Hlk227850205]- եթե 39241300-1 «թուղթ կտրող սարք և 39711220-1 «էլեկտրական սերճեփներ ԳՄԱ կոդերով գնման առարկաների ձեռք բերումը նախատեսվում է իրականացնել «Գնումների մասին» օրենքի 23-րդ հոդվածի 1-ին մասի 4-րդ կետի հիմքով, ապա անհրաժեշտ է նախագծի ընդունումը հիմնավորող փաստաթղթում նշում կատարել այդ մասին:
	Ընդունվել է մասամբ,  N 2 հավելվածը համապատասխանեցվել է  ՀՀ կառավարության 25.12.2025թ. N 1910-Ն որոշման N 3 և N 4 հավելվածներին,  N 3 հավելվածը ևս լրամշակվել է,  NN 5 և 6 հավելվածներում արդյունքային ցուցանիշները չեն փոփոխվել, քանի որ Հանձնաժողովը 2026 թվականի ընթացքում պետք է ձևավորվի որպես առանձին մարմին և կայանա, ուստի արդյունքային ցուցանիշների տվյալ ձևակերպումները այս տարվա համար առավելագույնն են և խմբագրման ենթակա չեն,  N 7 հավելվածում արտացոլվել են 1244 ծրագրի 11001 միջոցառման գնման ենթակա հոդվածները ևս ներառվել են գնումների պլանում, իսկ 1244 ծրագրի 31001 միջոցառման մեջ ներառված ԳՄԱ կոդերով գնման առարկաների անվանումները  համապատասխանեցվել են ՀՀ կառավարության 13/04/2017թ. թիվ 390-Ն որոշման 4-րդ հավելվածի 3-րդ կետով սահմանված և գնումների պաշտոնական տեղեկագրում հրապարակված գնումների միասնական անվանացանկի անվանումներին։ 
Նախագծի ընդունումը հիմնավորող փաստաթուղթը խմբագրվել է և կատարվել է համապատասխան նշում այն մասին, թե որ գնման առարկաների ձեռք բերում է նախատեսվում իրականացնել «Գնումների մասին» օրենքի 23-րդ հոդվածի 1-ին մասի 4-րդ կետի հիմքով, որոշման մեջ նաև ներկայացվել են նաև, թե որ գնման առարկաներն են նախատեսվում ձեռքբերել «Գնումների մասին» օրենքի 23-րդ հոդվածի 1-ին մասի 1-ին և 5-րդ կետերի հիմքերով:  

Միաժամանակ հարկ ենք համարում նշել, որ հաստիքացուցակի մասով, մասնավորապես՝ կառուցվածքային ստորաբաժանումների մասով ևս ճշգրտումներ են եղել, սակայն ֆինանսական առումով փոփոխություններ չեն եղել։
    







